
Тақырыбы:  «Наурыз – көктем»  тәрбие сағаты

Мақсаты: Наурыз мейрамы туралы түсінік беру. Балалардың ойлау, қабылдау, зейін қабілеттерін дамыту. мерекелік көңілін көтеру, елге деген сүйіспеншілікпен бірге салт-дәстүрді құрметтеуге тәрбиелеу. 

«Наурыз думан» әні ойнайды

І. Ұйымдастыру кезені 
 — Сәлеметсіздер ме 
«Наурыз көктем» атты ашық тәрбие сағатын бастауға рұқсат етіңіздер! 

 Күй ойнайды 

Көптен күткен Наурыз тойы арайлы, 
Нұрға бөлеп міне жатыр маңайды! 
Мал біткеннің бал татыған уызы, 
Қуат болып қанымызға тарайды. 
Төрт түлік мал халқымыздың сүйері, 
Көңілімнің күмбірлеген күйі еді. 
«Аман ба» деп мал жаның? 
Бірін-бірі құшақтасып сүйеді. 
 — Ал, балалар! Құрметті ата-аналар, ұстаздар! Бәріміз тұрып бір-бірімізді құшақтап «Төс қағысу», бір-бірімізге жақсы тілектер айтып, Наурыз мейрамымен құттықтайық! 
Наурыз – Ұлыстың ұлы күні құтты болсын! 
Ақ мол болсын! 
Жаңа жыл бақ, береке, молшылық әкелсін! 

ІІ. Әңгімелесу 
Наурыз шығыс күнтізбесінде жаңа жыл басы деп саналады. 21-22 наурызда күн мен түн теңеледі. Наурыз деген сөздің өзі «нау» — жаңа, «руз» — кун деген сөздерден алынып, жаңа жыл деген ұғымды білдіреді. Адамдар Наурызға дайындалады. Олар үй, арық, аула, көшені тазалайды. Ағаш, гүл егеді. Үйлерінде дастархан жайады. Ән шырқап, би билеп, ойын ұйымдастырады. 
— Наурыз — бақыттың бастамасы, ұлылықтың ұйытқысы, жақсының жаршысы, ынтымақтың белгісі, өмірге нұр сыйлаған, сезімге гүл сыйлаған халық қастерлейтін күн.  
 — Біздің кішкентай бүлдіршіндеріміздің наурыз мейрамына дайындаған тақпақтарын тыңдаңыздар. 
ІІІ. Тақпақтар 
Ата бабам тойлаған     Сабит	Әнімде саған, биімде   Жаннұр
Наурызым армысың, 	Құт қонақ өзім үйімде.
Қызыққа еш тоймаған.              	Қуаныш сыйлап еліме
Дарқан дала, қарлы шың.                  	Күлімде наурыз күлімде!



Бата беріп атамыз,  Мадияр
Бата беріп апамыз, 
Тәтті болып жасалған, 
Наурыз дәмін татамыз. 

Көктем келді бүгін,  Дана
Күнім төкті нұрын 
Сайрап барлық құстар, 
Ән салуға құштар. 

                   
Наурызды халқымыз,    Алишер    	
Жыл басы деп санайды,
Көнермеген салтымыз,
Көп елдерге тарайды.

Ақ түйенің қарны жарылды,   Аида
Наурызды елім сағынды.
Үлкен-кіші асығып,
Бұл тойға бәрі ағылды.

Күттіріп келген жыл басы   Ақнұр
Бізбен бірге жырлашы.	
Дастарханына елімнің
Береке-ырыс сыйлашы.

Сәнді көктем нұрымен,   Ақерке
Наурыз тойы жырымен, 
Көңіл гүлдей жайнасын. 
                                   Амирсултан
Шалқытып мерекеде ән салайық, 
Иесіне ән-бидің тамсанайық.
Аңыз бен ертегіні ала келген,
Қонақтарды қарсы алайық.

Кіргізіп көркін даланың,  Мағжан
Бәйшешек қырда қаптады. 
Қызығып ылғи барамын, 
Үзуге бірақ батпадым. 

Түрлі-түсті әйбат,      Айым
Гүлдер шықты жайнап. 
Қызығып ылғи барамын, 
Қырға шығып ойнап. 


Тәрбиеші: Көктемнің алғашқы 
гүлдері жауқазын, қызғалдақ, бәйшешек (ұлдар қолдарын қосып оңға, солға бұрады) бір, екі, үш, төрт.
қызғалдақ (қыздар қолдарын жоғары көтереді) біз қызғалдақ жайқалған. 
\Қабырғадағы гүлдердің ішінен осы гүлдерді тауып көрсету\

Күн мен түн теңеледі,      Азиза
Жер шуаққа бөленеді, 
Соны тойлар ел енді. 

Наурыз тойы — салтымыз, Саид
«Көгерсін» — деп халқымыз, 
Көшеге тал егеміз. 

Сансыз көкек сұңқылдап, Сағыныш Көктем келді еркелеп. 

Келіп көктем құстары,  
Бау-бақшада ән салды. 
Оларды жас достары, 
Ұя жасап қарсы алды. 

Тәрбиеші: Көктем — жыл мезгілінің әдемі бір кезеңі. Наурыз айында күн ұзарып, түн қысқарады. Күн көзінің шуағы молаяды. Қар еріп, жырашықтардан су аға бастайды. Көктем – өте көңілді мезгіл. (Гүл құрастыру) 

Қарды ерітіп жылғасы,  Әміржан
Наурыз келді – жыл басы. 
Шуақ төкті жарық күн, 
Мейрамында халықтың. 

Көкке бояп өңірді,      Бекарыс
Көктем келді көңілді. 
Бау-бақшада, орманда, 
Құстар әні төгілді. 
(құстардың суретін көрсету)
Балалар-ау, балалар!     Рауан
Шақырады далалар. 
Көктем келді гүл алып, 
Құстар келді жыр алып. 

ІV. Жұмбақ 
 — Ал енді балалар! Жұмбақтардың шешуін табыңдар: 
Дәмді-дәмді тағамдарды жинайды, 
Қонақтарды көңілдене сыйлайды. (дастархан) 

Бұл не? Дұрыс айтасыңдар, балалар! Бұл дастархан. Ал дастарханға қандай қазақтың ұлттық тағамдары қойылады? 
Қазақтың ұлттық тағамдарының атын атау. наурыз көже, қазы - қарта, тары - талқан, ет, қуырдақ, бауырсақ, құрт, май, ірімшік т. б.

Тәрбиеші: Бүгінгі дүбірлі аламан тойымыз да өз мәресіне жеткен тәрізді. Сондықтан ата салтын сақтай отырып, арамыздағы ел ішіне сыйлы, құрметті ақсақалымыз - Қыдыр атадан бата сұрасақ! Ата, бүгінгі думанға сонау алыстан ат арылтып келгеніңізге орай, ала келген ақ батаңыз да бар болар?

Қыдыр ата:
Ақ көп болсын,
Қайғы жоқ болсын,
Пейілдерің кең болсын,
Сапарларың оң болсын,
Мына ұлыстың ұлы күні әрбір отбасына бақыт әкелсін!
Ұлыс оң болсын! Әумин!

V. Ұлттық салт-дәстүрлерімен таныстыру 
Биші қыздар билеп шығып, музыкамен шашу шашады.
VI. Ұлттық ойын:
Наурыз мейрамында халық қуанып ұлттық ойын түрлерін ойнап көңіл көтерген. Сонын ішінде «Теңге алу», «Қыз қуу», арқан тарту «Хан талапай» т.б ойындар. (интерактивті тақтамен жұмыс) 
 — Ал, балалар, ендеше «арқан тартыс» ойынын ойнап, күшімізді сынап көрелік! Екі командаға бөлініп арқанды тартасыңдар.Кімнің командасы осы арқанды бірінші болып өзіне қарай тартады, сол команда жеңімпаз болып есептеледі. 1,2,3! Бастаймыз! (балалар арқан тартысады) 
Рахмет! Отырамыз! 

— Балалар! Сендер білесіндерме? Наурыз мейрамы – жыл басы, яғни жаңа жыл. Ал Жаңа жылдың иесі кім екенін білесіндер ме? Дұрыс қой! Жаңа жылдың иесін қарсы алайық!
Қой: Оян бәрің! Орындалсын көксеген ой-арманың! 
Қой деген момақан мақұлық қой, 
Ескер, бірақ «Қой үстіне бозторғай жұмыртқалаған» 
Рахмет! 
 — Құрметті ата-аналар, мұғалімдер, қонақтар! Бүгінгі Наурыз мейрамына арналған кішігірім концертімізді тамашаланыздар! 
VIII. Ән, би, өлең. 
Хош келдің, төрлет, Наурызым!
Балалардың орындауында «Қара жорға» биін қабылдаңыздар! 
«Батырлар» биі
«Көктем келді» әні
Осымен, құрметті қонақтар! Бүгінгі Наурыз мейрамына арналған тәрбие сағатымыз аяқталды. Назарларыңызға көп рахмет! Сау болыныздар!

Сөз кезегін оқу ісі жөніндегі мектеп директорының орынбасары ..........
беріледі.

2014-2015 оқу жылы



1-жүргізуші: Асалаумағалейкум ардақты ағайын!

2-жүргізуші: Армысыздар құрметті ұстаздар мен оқушылар және қонақтар!

1-жүргізуші: Жыл басы – наурыз құтты болсын!

2-жүргізуші: Жаңа келген жыл  молшылық пен береке әкелген ырысты жыл болсын.

 1-жүргізуші: О, ағайын, ағайын!
Думанға толы  маңайың
Мереке  болып  келіп  тұр
Наурыз  айы – бал  айың!
Наурыз  айы – гүл айы!
Наурыз  айы – нұр айы!
Наурыз  айында  халқымның,
Құлпыра  түсер шырайы
Келіңіздер Наурызға!!!

2-жүргізуші: Наурыз  тойы – тамаша!
Наурыз  тойы – жаңаша!
Табиғат та  тамаша
Тамылжып  тұр жараса.
Наурыз тойы – салтанат,
Наурыз тойы  - мархаббат,
Әр жүректен  ән тарап,
Шапақтанған  шартарап
Көріңіздер  Наурызды !!

1-жүргізуші:   Наурыз мерекесін қазақтың әуелеген әнімен бастайық. . Қол соғып қошеметпен қарсы алыңыздар!            

«Наурыз-думан» әні орындалады.

1-жүргізуші:     Наурыз  тойы  - таңымыз
Наурыз  тойы – бағымыз
Сан  тойларда  шалқырмыз
Амандық болса  бәріміз.

2-жүргізуші:  Салтанат  сауық  құрыңдар
Қызықта  бүгін  тұрмаңдар
Бір  күнмен  ғана  бітпейді
Тамаша  көркем  думандар
Тамашала Наурызды !!

1-жүргізуші: Жауыны мен жері көгерген, батасымен елі көгерген елміз. Олай болса бүгінгі мерекеміз бен жаңа келген жылымызды біз де батамен бастайық. Үлкен кісіге сөз беріліп, бата айтылады. 

Наурыз бата:
Ел көңілі шалқысын,
Күн нұрына балқысын.
Перзенттері тік тұрып,
Қызмет етсін халқы үшін.

Қара жерге шаншылып
Орман болсын тал шыбық.
Егін-жайлар жайқалсын,
Ақ жауынға малшынып!


Ұлы күні Ұлыстың,
Ұйығындай  ұлы істің!
Тай қазаны тасысын,
Құт-береке ырыстың!

Әумин!

2-жүргізуші: Наурыз тойын ашу үшін беташар сөз мектебіміздің директорына (аты-жөні) беріледі.

1-жүргізуші:

Наурыз  тойы  бітпейді,
Келер  жыл  тағы  күт дейді.
Алтын  мен  аптап  көңілді,
Күміспенен күптейді.

2-жүргізуші:    О, халайық, халайық!
Тамаша  әнге салайық,
Әніміз  әсте  бітпесін
Көңілмен  қимас  тарайық.
Келесі кезекті тағы да әнге берейік.

1-жүргізуші: Қадірлі  қауым! кішкентай бүлдіршіндердің биін тамашалаңыздар.

1-жүргізуші:  Наурыз келсе жаңарады тіршілік,
Өркен жаяр балғын бүршік құлшынып.
Жердің бетін жасыл орман көмкерер,
Отырғызсақ әрқайсымыз бір шыбық.

2-жүргізуші:   Наурыз келді, құстардың қанатымен,
Сағындырған сағыныш санатымен.
Наурыз келді жайқалтып жердің бетін,
Наурыз келді айтылар ән атымен.


2-жүргізуші:   Келді Наурыз  бұл  күш  тасқынымен
Ақ  дәмімен,  береке,  жастығымен
Қуанышы   молайып  туған  жердің
Аспан  жайнап,  жер  иіп,  тас жібіген !

1-жүргізуші: Теңізде тебірентер көл бетінде,
Бишілер билеп кетті тербетіле.
Аққудай қалықтаған теңіздегі,
Бишілер өз өнерін көрсетуде!

Ендігі кезек тағы да биде.  Мың бұраған биші қыздарының  өнерін тамашалаңыздар!

1-жүргізуші:  Шіркін –ай  Наурыз көже дәмі қандай
Тіліңді  үйіреді  шекер   балдай!
Әркімнің  көздерінен  шуақ  көріп
Көңілім  сан  күдіктен  арылғандай!

«Әнді сүсең менше сүй» деп Абай атамыз айтқандай келесі кезекті әнге береміз.

Тәрбиеші:   
Өнерді жаныммен түсінемін
Қашанда өнерлі жас сүйсінерім
«Қазақ биін» билесін мың бұралып
Бименен шашу шашып бишілерім

 1-жүргізуші: Келген  жыл  көтеріңкі  көңіл  әкелсін
Отанымызға  шаттықты  өмір  әкелсін !

Е. Хасанғалиестің «Атамекен» әні орындалады.

1,2-жүргізушілер:  Хош, сау болыңыздар.






